
(lq) Ier ha ina collisiun fron-
tala da dus camiuns en il tun-
nel da Gottard chaschunà nov
morts. En consequenza da la
collisiun capitada a las 9.45 ca 1
kilometer suenter il  portal dal
sid è rut ora fieu che ha cha-
schunà ina gronda fimera ed
uschia impedì l’access da las
gruppas da salvament. In dals
camiuns era chargià cun pneus

ed ha uschia effectuà ina  fimera
naira che è vegnida allontanada
sur il tumbin da ventilaziun ad
Airolo (TI). Als abitants han ins
recumandà da betg bandunar
lur chasas e da serrar las fane-
stras. Il tunnel è stà fermà du-
rant l’entir di. Il  traffic e vegnì
svià sur il San Bernardino e sur
il Pass dal Gottard. Il tunnel re-
sta fermà per ils proxims dis.

Nov morts tar collisiun 
en il tunnel dal Gottard

La collisiun da 
dus camiuns
ha chaschunà
nov morts,
bler fim ed 
effectuà l’in-
terrupziun 
dal traffic 
sin la ruta 
dal Gottard. KY

(lq) La Caritas Svizra tschertgà
actualmain voluntaris che èn
pronts da sa gidar cun purs da
muntogna tar lavurs da sana-
ziun da stallas. Numerusas fa-
miglias da purs èn numnada-
main obligadas d’adattar lur
bajetgs. Damai che ils purs èn
stads occupads durant la stad
cun il far da fain han els spustà

questas lavurs sin l’atun. Per
pudair far questas sanaziuns a
moda speditiva e per in pretsch
raschunaivel èn ils purs depen-
dents da voss agid. Betg mo
purs profiteschan da questa ac-
ziun, mabain era ils voluntaris
che pon acquistar novas cum-
petenzas socialas ed obtegnan
in’invista en l’agricultura.

Il vitget per il «frar grond» a Mustér è vegnì installà
FOTO H. HUONDER

Cur ch’i manca il minimum
■ (anr/fa) En la Svizra ritga ston
passa 250 000 persunas avair
quitads ch’els nun hajan pli da-
ners avunda per cumprar mo il
pli necessari. L’Agid d’enviern
emprova durant tut l’onn da
cumbatter questa povradad. La
Svizra tutga tar ils pajais ils pli
ritgs dal mund. Cun excepziun da
l’affar cun la societad aviatica na-
ziunala prosperescha l’economia
svizra e la dischoccupaziun è qua
pli bassa ch’en ils blers dals auters
pajais. Tuttina datti povra glieud
er tar nus. Sco ch’i mussan las ci-
fras dals uffizis respunsabels vive-
van 7,5 pertschient da las persu-
nas svizras en l’etad da 20 fin 59
onns a l’entschatta dal nov mil-
lenni sut l’uscheditg cunfin da
povradad. Quels umans tutgan
tar la gruppa dals «Working
Poor». Da l’onn 2000 dumbrava
quella gruppa 250 000 persunas.
(Dal 1990 eran quai anc «mo»
170 000 persunas.) Pertutgadas
èn surtut dunnas cun uffants, fa-
miglias cun dapli da dus uffants e
persunas cun jobs malpajads. 

27 organisaziuns chantunalas
La finamira da l’Agid d’enviern è
da cumbatter la povradad en
Svizra. Ella na vul remplazzar las
prestaziuns da l’agid social, ma-
bain las cumplettar pli bain pus-
saivel. Gia avant lung temp è da-
ventà l’Agid d’enviern in agid per

tut l’onn. Restà è mo il num. Per
l’activitad d’agid èn respunsablas
en emprima lingia las 27 organi-
saziuns chantunalas. Las 500 gi-
dantras e gidanters enconuschan
la situaziun en mintga chantun e
pisseran uschia per in agid effec-
tiv. La recessiun ed ils midaments
da l’economia mundiala han gì
per consequenza che la lezia da
l’Agid d’enviern resta enavant im-
portanta. Las 27 organisaziuns
chantunalas gidan cun contribu-
ziuns finanzialas, cun bons da
cumpra e cun prestaziuns mate-
rialas sco letgs, vestgadira u chal-
zers. En pli organiseschan ellas va-
canzas gratuitas per famiglias e
per dunnas cun uffants. Ils per-
tutgads pon profitar da la cusse-
gliaziun ed infurmaziun da l’Agid
d’enviern. En cas da catastrofas da
la natira organisescha quel er ac-
ziuns d’agid. In «Agid d’enviern»
chantunal datti er en Grischun. 

Sustegna l’agid a sasez 
Sut il num «Agid d’enviern dal
Grischun» exista dapi l’onn 1995
ina fundaziun a temp indeter-
minà, la quala ha la sedia a Cuira.
Il president dal cussegl da funda-
ziun è cusseglier guvernativ Stefan
Engler e vicepresidenta l’anteriura
deputada Antoinette Picenoni. Ils
deputads Ruth Frigg, Fabrizio Kel-
ler e Martin Butzerin èn ils ulte-
riurs commembers dal cussegl da

fundaziun. Andreas Leisinger dal
servetsch social chantunal maina
la gestiun da l’organisaziun carita-
tiva. «In Agid d’enviern dovran
ins en mintga cas er tar nus», ma-
negia’l, «i dat er qua bleras fami-
glias che vivan gist al cunfin dal
minimum d’existenza.» Ch’ellas
sajan be gist capavlas da gudagnar
avunda per viver, di el, «sch’i dat
però ina situaziun u in’expensa
extraordinara – sch’els ston pajar
p. ex. il quint dal daintist, sch’i
dovran ils meds finanzials per pa-
jar in curs d’ina scolaziun supple-
mentara u er simplamain mo per
cumprar insatge per ils uffants –
alura als mancan ils daners».
L’avantatg da l’Agid d’enviern gri-
schun è tenor el che l’organisa-
ziun po gidar spert e senza
birocrazia. «Nus sustegnain l’agid
a sasez e lavurain ensemen cun
autras instituziuns socialas per ga-
rantir uschia in diever raziunal
dals meds e per evitar er duplici-
tads en l’activitad dal sustegn.»
Per che l’Agid d’enviern dal chan-
tun Grischun possia prestar er en
il futur in agid direct e nun-
birocratic è el dependent da con-
tribuziuns. 

Fin ils 27 d’october 2001 rimna l’ovra
d’agid da quellas contribuziuns ed 
engrazia a tuttas fauturas e fauturs per
lur sustegn. Las contribuziuns pon ins
trametter: Agid d’enviern dal Gri-
schun/conto postal 70-3272-2. 

Per ina persuna singula u per ina famiglia po in incendi muntar in donn
bler pli grond che quai che l’assicuranza da bajetgs ha da pajar. LQ

La povradad 

crescha er tar nus
Sco che mussa la statistica
da l’Agid d’enviern dal Gri-
schun dals ultims trais
onns ha sustegnì l’organisa-
ziun da l’onn 1999/2000
188 persunas, per gronda
part famiglias. L’onn suen-
ter eran quai 174 persunas
e dal 2000/2001 han sur-
vegnì 190 persunas agid da
l’organisaziun. Ils motivs
per questas stretgas èn sco
emprim in gudogn nunsuf-
fizient (l’onn passà 23 cas),
alura las consequenzas
causa accidents e malatia
(16 cas dal 2000/01) e
terza la situaziun proble-
matica suenter in divorzi
(14 cas). En 7 cas eran arri-
vads ils pertutgads l’onn
passà en las stretgas causa
dischoccupaziun, ed er en
7 cas causa ina renta me-
mia pitschna. Las ulteriu-
ras 8 famiglias u persunas
han dovrà agid l’onn passà
per autras raschuns.

Lardi plant ein eigenes Amt
für die Kultur

Baumeister tagen heute 
ohne Champagner

SO e BT pon ins retrair al kiosk

